
КАМБАҒАЛЛИК ТУШУНЧАСИНИНГ  НАЗАРИЙ ТАҲЛИЛИ 
Жумаев Эркин Хасанович 

 

ТЕОРЕТИЧЕСКИЙ АНАЛИЗ КОНЦЕПЦИИ БЕДНОСТИ 
Джумаев Эркин Хасанович 

 

THEORETICAL ANALYSIS OF THE CONCEPT OF POVERTY 
Jumayev Erkin Khasanovich 

 
Аннотация: Мақолада камбағаллик тушунчасига  аҳолининг  етарли  даромадга  эга эмаслиги 

натижасида тўлақонли яшашга ва танлов  имкониятининг йўқлиги туфайли озиқ-овқат, кийим-кечак, турар 

жой, тиббий хизмат, таълим хизматлари каби асосий эҳтиёжларни қондира олмаслик  эвазига,   ижтимоий  

имкониятлардан  чекланиш,   турмуш даражасининг пасайиши ва сифатининг талаб даражасида бўлмаслиги 

жиҳатидан ёндашилган ва камбағалликда   фақат   жисмоний эҳтиёжларнигина эмас, балки ижтимоий 

эҳтиёжларни ҳам ҳисобга олишини, у малака, тадбиркорлик маданияти ва молиявий саводхонликнинг 

етишмаслиги, соғлиқдаги муаммолар  билан ҳам белгиланиши ҳамда камбағалликнинг ижтимоий-иқтисодий 

салбий оқибатлари келтирилган.   

Таянч сўзлар: камбағаллик, ишсизлик, даромадларнинг пастлиги, соғлиғини йўқотиш, ногиронлик, 

ижтимоий имкониятларнинг чекланиши, тадбиркорлик маданияти ва молиявий саводхонлик, турли 

мамлакатларда ўзига хос ёндашув, салбий оқибатлар. 

Аннотация: В статье рассматривается концепция бедности как результат недостаточного дохода 

населения и неспособности удовлетворить основные потребности, такие как питание, одежда, жилье, 

медицинское обслуживание и образование, из-за отсутствия выбора, что приводит к ограниченным 

социальным возможностям, снижению уровня жизни и ухудшению ее качества. Подчеркивается, что бедность 

учитывает не только физические, но и социальные потребности, характеризуется недостатком навыков, 

предпринимательской культуры и финансовой грамотности, а также проблемами со здоровьем, и 

демонстрирует негативные социально-экономические последствия бедности. 

Ключевые слова: бедность, безработица, низкий доход, ухудшение здоровья, инвалидность, 

ограничение социальных возможностей, предпринимательская культура и финансовая грамотность, 

специфический подход в разных странах, негативные последствия. 

Abstract: The article approaches the concept of poverty as a result of the population's lack of sufficient income 

and the inability to meet basic needs such as food, clothing, housing, medical services, and educational services due 

to the lack of choice, leading to a lack of social opportunities, a decline in the standard of living, and a substandard 

quality of life. It emphasizes that poverty takes into account not only physical needs, but also social needs, is 

characterized by a lack of skills, entrepreneurial culture, and financial literacy, as well as health problems, and presents 

the negative socio-economic consequences of poverty. 

Key words: poverty, unemployment, low income, loss of health, disability, limitation of social opportunities, 

entrepreneurial culture and financial literacy, specific approach in different countries, negative consequences. 

 

КИРИШ 

Ҳозирги шароитда  аҳоли учун даромад топиш 

имкониятларининг кенглиги, иқтисодиёт 

соҳаларининг эркин ривожланганлик даражаси ва  

мулкка эгалик қилиш эркинлиги билан 

ифодалансада, буларни амалга ошириш мақсадида 

олиб бориладиган  бозор ислоҳотлари даромад 

топишга бўлган қизиқишни уйғотиши билан бирга, 

камбағал хонадонларнинг ҳам мавжуд бўлишлигини 

келтириб чиқаради.  

Камбағаллик   фақат   жисмоний 

эҳтиёжларнигина эмас, балки ижтимоий 

эҳтиёжларни ҳам ҳисобга олади. У малака, 

тадбиркорлик маданияти ва молиявий 

саводхонликнинг етишмаслиги, соғлиқдаги 

муаммолар  билан ҳам белгиланади. Чунки, булар 

ҳам даромад топишга тўсқинлик қилади. Шунинг 

учун ҳам камбағаллик тушунчаси бугунги кунда кенг 

маънода ифодаланиб, унинг келиб чиқиш сабаблари 

кенг масштабли, нафақат моддий етишмовчиликлар, 

балки ижтимоий инфратузилманинг етарли 

ривожланмаганлиги  ва аҳолининг ундан тўла 

фойдалана олмаётганлиги, инсонларнинг билими, 

савияси ва тафаккури билан ҳам ифодаланмоқда.   

Замонавий шароитларда камбағаллик  

тушунчаси  нафақат  ҳаёт  учун зарур  бўлган  энг  кам  

эҳтиёжларини  қондира  олмаслик  ва  

даромадларнинг етишмовчилигини, балки тўйиб 

овқатланмаслик, сифатли таълим ва тиббий 

хизматлардан фойдалана олмаслик ҳамда қулай 

яшаш  шароитларига эга бўлмаслик каби ҳолатларни  

ҳам ўз ичига олади. Шу боисдан ҳам  камбағаллик 

даражаси ортиши сабабларини аниқлаш ва олдини 

олишда уни комплекс ўрганишни, аҳолини узлуксиз 

https://globalsciencehub.uz/index.php/IE/uz

озиқ-овқат билан таъминлаш, юқори инфляция 

даражаси, экологик хавф-хатар, малакали тиббиёт, 

сифатли таълим ва ижтимоий ҳимоя қилиш тизимини 

такомиллаштириш жиҳатидан ўрганишн тақоза 

этмоқда. Буларнинг бирортаси сустлашса ёки 

эътибор камайтирилса, аҳоли фаровонлигига салбий 

таъсир этиши ва мамлакатда камбағаллик даражаси 

ортишини реал ҳаётнинг ўзи кўрсатмоқда. 

АДАБИЁТЛАР ТАҲЛИЛИ 

Иқтисодиёт фанида камбағаллик тушунчасига  

оид маълумотлар шундан далолат берадики, бу 

йўналишнинг концептуал асослари  кенг кўламли,  

серқирра бўлиб, унинг асосий хусусиятлари 

маҳаллий ва хорижий олимлар томонидан етарлича 

чуқур ўрганилган.  Мисол учун Рус олимларидан  

С.С.Ярашенконинг таърифида камбағаллик 

тушунчаси яшаш учун зарур бўлган ресурслар 

етишмаслиги нуқтаи назаридан қаралади. Унинг 

фикрича,  “Камбағаллик   - инсон, ижтимоий 

гуруҳнинг, мамлакатнинг умумий қабул қилинган 

яшаш шароитини сақлаб қолиш учун зарур ресурслар 

йўқлиги ёки етишмаслиги билан ажралиб турувчи 

ҳолат”[1]. Рус олими А.В.Колосова таҳрири остида 

ёзилган ўқув қўлланмада келтирилишича, 

“Камбағаллик  - бу одамларга жамият томонидан 

эътироф этилган энг қуйи стандартлар даражасида 

истеъмол қилишга имкон бермайдиган турмуш 

шароитидан иборат”[2].  Худди шунингдек,  

Д.Гараева қисқа ва лўнда қилиб, “Камбағаллик 

тушунчаси - бу аҳолининг хаёт сифат даражасини 

пасайишини англатишини”[3] билдириб, унинг   

мазмун - моҳиятини келиб чиқиш сабаблари ва 

салбий оқибатлари нуқтаи назардан тўлиқ очиб 

бермаган. К.О.Климкова эса  камбағаллик 

тушунчасини ижтимоий-иқтисодий ҳодиса сифатида 

аниқлаш учун ягона, шакллантирилган мезон йўқ 

деган хулосага келиб, фақат иқтисодий нуқтаи 

назардан эмас, балки ижтимоий жиҳатдан ҳам 

ёндашиш кераклигини таъкидлайди[4]. 

Камбағаллик тушунчасига таъриф беришда 

хорижлик олимлар билан бир қаторда ўзбекистонлик 

олимлар ҳам  ўзларининг илмий изланишлари 

натижаларини шакллантиришга муваффақ 

бўлишган. Масалан, Ўзбекистонлик олимлардан 

камбағаллик тушунчасини таърифлашда 

Ш.Шодмонов ва М.Рахматовлар ўзларининг 

“Иқтисодиёт назарияси” дарслигида юқорида 

келтирилган хорижий олимларга хос ёндошувни акс 

эттирган. Уларга кўра, “Камбағаллик - бу ҳаёт учун 

муҳим бўлган бирламчи эҳтиёжларни қондира 

олмайдиган, ишга лаёқатли, аммо ўз наслини давом 

эттириш учун етарли даромадга эга бўлмаган шахс 

ёки ижтимоий гуруҳнинг иқтисодий ҳолати” 

ҳисобланади [5]. 

ТАДҚИҚОТ МЕТОДОЛОГИЯСИ  

Тадқиқот иши давомида кузатиш, қиёслаш, 

тизимли ва қиёсий таҳлил, илмий абстракциялаш, 

монографик тадқиқот,   каби усуллардан 

фойдаланилган. 

 ТАҲЛИЛ ВА НАТИЖАЛАР 

Камбағаллик ҳар бир жамият ва миллий 

иқтисодиёт учун хос бўлган кўриниш бўлсада, унинг 

даражаси ва кўлами мамлакатлар хусусиятига қараб 

ҳар хил кечади. Камбағаллик даражасини белгилаш 

ҳам турли мамлакатларда ўзига хос ёндашувлар 

доирасида белгиланади. Чунки, мамлакатларнинг 

иқтисодий аҳволи, иқтисодий  ресурслар миқдори ва 

уларнинг сифати, мамлакатда саноат ва 

хизматларнинг ривожланганлиги, ижтимоий 

инфратузилманинг ҳолати, тарихий қадриятлар, 

аҳоли турмуш тарзи, миллий қарашлар, маданият ва 

урф-одатлар фарқланади. Бу фарқланиш 

камбағалликнинг ҳам фарқланишига олиб келади. 

Шунинг учун эришилган даромадлар даражаси ва 

иқтисодиётнинг тузилиши билан боғлиқ ҳолда ҳар 

бир мамлакатда камбағаллик ўзига хос хусусият касб 

этиш баробарида, келиб чиқиш сабаблари ҳам ҳар 

хил бўлиб, иқтисодий, ижтимоий-тиббий, 

демографик, сиёсий ва минтақавий - географик, 

индивидуал гуруҳларга ажралади (1-жадвал). 

1-жадвал 

Камбағаллик сабаблари бўйича   гуруҳланиши 

Камбағаллик сабаблари Тавсифи 

Иқтисодий Иқтисодий беқарорлик, ишсизлик, паст иш ҳақи, меҳнат унумдорлигининг 

пастлиги,   кредит фоизларининг юқорилиги 

 

Ижтимоий 

Ногиронлик, қарилик, касалланиш даражасининг юқорилиги, таълим 

даражасининг пастлиги, касбий тайёргарликнинг етарли эмаслиги, 

ижтимоий кафолатлар даражасининг пастлиги 

 

Сиёсий 

Ҳарбий можаролар, мажбурий миграциянинг юзага келиши, тўғри олиб 

борилмаган ижтимоий сиёсат, коррупцион ҳолатларнинг ортиши, инсон 

ҳуқуқларининг қадирланмаслиги 

Демографик Иқтисодий ўсишга нисбатан аҳоли сонинг тез ўсиши, тўла бўлмаган 

оилалар, оилада боқимандаларнинг кўплиги 

Минтақавий -географик Минтақаларнинг бир хил ривожланмаганлиги, ноқулай иқлим шароитлари, 

экологик хавфнинг ортиши, табиий ресурсларнинг нотекис жойлашуви ва 

табиий офатларнинг кўпайиши 

Индивидуал Молиявий саводхонликнинг пастлиги, ортиқча сарф-харажатларга 

мойиллик, тадбиркорлик маданиятининг етишмаслиги 

Юқорида таъкидлаганимиздек, камбағаллик 

кенг тушунчани англатиб унинг муҳим  

жиҳатларидан  бири  аҳолининг  етарли  даромадга  

эга эмаслиги натижасида тўлақонли яшашга ва 

танлов  имкониятининг йўқлиги туфайли озиқ-овқат, 

кийим-кечак, турар жой, тиббий хизмат, таълим 

хизматлари каби асосий эҳтиёжларни қондира 

олмаслик  эвазига,   ижтимоий  имкониятлардан  

чекланган  ҳолда,   турмуш даражасининг пастлиги 

ва сифатининг талаб даражасида бўмаслигини 

англатар экан.   

Бугун дунё янги технологик инқилоб 

даврига кирди. Иқтисодиётнинг барча жабҳаларида, 

инновацияларга эътибор кучайди.  Жумладан, молия 

ташкилотлари, транспорт, савдо ва хизмат кўрсатиш 

соҳаларига янги инновацион технологиялар жадал  

кириб келмоқда. Бу бир томондан иқтисодий ўсиш ва  

аҳолининг қулай яшашига имкон берса, иккинчи 

томондан айрим турдаги касбларнинг қисқариши ва 

ишсизликнинг келиб чиқишига ҳам сабаб бўлмоқда. 

Учинчидан,  аҳоли даромадлари табақаланиши, 

шунингдек, мамлакатдаги таълим сифати, тиббиёт, 

ишлаб чиқариш инфратузилмаси, экологик вазият ва 

сиёсий барқарорлик каби омилларнинг таъсири 

ортидан камбағалликнинг замонавий  даражаси 

юзага келмоқда.  Шу сабабли камбағаллик бугунги 

куннинг долзарб ижтимоий муаммоларидан бирига 

айланган. Камбағаллик тушунчаси унинг 

белгиланган мезонига мос равишда маъно-

мазмунини акс эттирмоқда. Айни вақтда дунё 

миқёсида камбағаллик турли хил мезонлар ва 

ўлчовлар асосида аниқланади. 

Ҳозирги замонавий шароитларда 

даромадларнинг пастлиги, инсоннинг таълим ва 

саломатликдан ажралиб қолиши, ижтимоий 

фаолликдан ажралиш, руҳий стресс, авлоддан-

авлодга ўтиш каби ходисалар камбағалликка хос  

муҳим хусусиятларни англатади (1-расм).

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1-расм. Камбағалликнинг асосий хусусиятлари 

  

Камбағаллик категориясига берилган 

таърифлар, маълум маънода камбағаллик 

тушунчасининг мазмун моҳиятини ёритишга  асос 

бўлиши мукин. Чунки камбағалликнинг негизи 

инсоннинг муносиб ҳаёт кечириш учун моддий ва 

номоддий неъматларнинг етишмаслигига бориб 

тақалади. Ушбудан келиб чиқиб,  камбағаллик 

тушунчасига анчайин такомиллашган  таъриф бериш 

мумкин. Бизнингча,    қамбағаллик - инсон ёки оила 

аъзоларининг нормал ҳаёт кечиришлари учун зарур 

ва муҳим эҳтиёжларини қондиришга имкон 

бермайдиган муҳтожлик аломати бўлиб, ҳаётий 

шарт-шароитларнинг, воситаларнинг 

етишмаслигини, инсоннинг ривожланиши, муносиб 

дам олиши ва камол топиши учун    ижтимоий - 

иқтисодий  жиҳатдан чегараланганлиги, хавф-

хатарлар олдида чорасизлигини  англатади.  

Фикримизча, юқорида келтирилган таърифлар 

камбағаллик тушунчасининг бугунги замонавий 

шароитларда  кенг маънони англатиши, юзага 

келиши ва оқибатлари нуқтаи назардан унинг  

мазмун моҳиятини тўлиқ очиб бера олишмаган. 

Мисол учун БМТ кўрсатмасига кўра, “Камабағаллик 

инсоннинг ҳаёти давомида танлов имкониятларидан 

маҳрум бўлиши, жамиятда тўлақонли иштирок этиш 

учун қарама-қаршиликларнинг мавжудлиги, бундан 

ташқари, оиласини боқиши  ва кийинтириши, таълим 

олиши ёки касалхонада даволаниши, бирор соҳада 

Камбағаллик хусусиятлари  

Таълим ва 

саломатликдан 

ажралиш 

Даромадла 

пастлиги 

Ижтимоий 

фаолликдан 

ажралиш 

Руҳий 

стресс 

Авлоддан - 

авлодга ўтиши 

Кундалик 

истеъмол 

саватини ёки 

энг зарур озиқ-

овқат 

калориясини 

сотиб олишга 

етарли пул 

бўлмаслиги 

Камбағал 

оилалар 

фарзандлари 

пулни тежаш 

ёки топиш 

илинжида 

таълим 

олишдан  ёки 

даволанишдан 

возкечиши 

Жамиятдаги 

маданий, 

сиёсий ва 

ижтимоий 

ҳаётда 

тўлақонли 

қатнаша 

олмаслик 

Доимий 

равишда 

эртанги кун 

ҳақида 

хавотирланиш 

ва моддий 

муаммолар 

гирдобида 

яшаш 

 

Ота - она 

камбағал 

бўлса  

фарзандлар 

тикланишга 

қийналишади 

ва 

камбағалликн

инг узоқ вақт 

давом этиши 

фаолият юритиши ёки даромад олишига имкон 

берадиган меҳнат билан таъминлаш имкониятлари 

етишмаслиги ҳамда кредит олиш имкониятининг 

чекланганлигида намоён бўлади”[6]. 

 Ўзбек тилининг изоҳли луғатида  

камбағаллик тушунчаси  “Муҳтожликда яшовчи, 

тирикчилик учун керакли нарсаси етарли бўлмаган,  

қашшок, фақир, бечора” сифатида таърифланади[7]. 

Таъкидлаш керакки, ушбу таърифлар, маълум 

маънода камбағаллик тушунчасининг мазмун 

моҳиятини ёритишга  асос бўлиши мукин. Чунки 

камбағалликнинг негизи инсоннинг муносиб ҳаёт 

кечириш учун моддий ва номоддий неъматларнинг 

етишмаслигига бориб тақалади. Ушбудан келиб 

чиқиб,  камбағаллик тушунчасига анчайин 

такомиллашган  таъриф бериш мумкин. Бизнингча,    

қамбағаллик - инсон ёки оила аъзоларининг нормал 

ҳаёт кечиришлари учун зарур ва муҳим 

эҳтиёжларини қондиришга имкон бермайдиган 

муҳтожлик аломати бўлиб, ҳаётий шарт-

шароитларнинг, воситаларнинг етишмаслигини, 

инсоннинг ривожланиши, муносиб дам олиши ва 

камол топиши учун    ижтимоий - иқтисодий  

жиҳатдан чегараланганлиги, хавф-хатарлар олдида 

чорасизлигини  англатади.  

ХУЛОСА 

Юқорида келтирилган таърифлардан шундай 

хулоса чиқариши мумкинки, камбағалликнинг турли 

назарий қарашлари ва замонавий ёндашувлари, 

унинг консептуал асослари мураккаб табиатини 

тўлиқ ёритиб беришга ёрдам беради. Аҳоли 

камбағаллик даражасининг ортиши нафақат давлат 

ва жамият, балки аҳоли учун ижтимоий хавфли 

жараёнга айланиши билан бирга, қатор салбий 

оқибатларни келтириб чиқариши мумкин. 

Мамлакатда камбағаллик даражасининг 

ортиши мураккаб ижтимоий-иқтисодий ходиса 

бўлиб, инсон ва оила, гуруҳ ёки жамият узоқ вақт 

давомида яхшиланмай камбағаллик ҳолатида қолса, 

ижтимоий хавфли жараёнга айланиши билан бирга,  

у бир қанча жиддий салбий оқибатларга олиб келиши 

мумкин:  

➢ камбағаллик жамиятда даромадларнинг 

кескин табақаланишига, аҳолининг бир қисмида 

харид қобилиятининг пасайиши натижасида 

истеъмол бозорида талабга нисбатан таклифнинг 

ортишига олиб келади ва ишлаб чиқарувчилар 

фаоллигига ҳамда жамғаришига, келгусида 

инвестиция қилишига салбий таъсир қилади; 

➢  инсоннинг  ривожланиши учун зарур 

бўлган моддий ва номоддий неъматларни истеъмол 

қилмасликдан инсон капитали шаклланмайди ва 

охир-оқибат иқтисодий ривожланиш пасайиб кетади; 

➢  камбағал аҳолининг имкониятлари 

чекланганлиги сабабли улар жамиятнинг сиёсий, 

иқтисодий ва маданий ҳаётида фаол иштирок эта 

олмайди. Жамиятдан норозилик  ва 

жиноятчиликларнинг кўпайишига олиб келади; 

➢  камбағаллик туфайли ишчи кучининг бир 

ҳудуддан  бошқасига кўчишининг ортиши ва меҳнат 

бозорида мувозанатнинг бузилишига, ижтимоий 

инфратузилмаларга ортиқча юкнинг тушушига олиб 

келиб,  ижтимоий - демографик оқибатлар 

кескинлашади; 

➢ камбағалларга ажратилаётган ижтимоий 

ёрдам пуллари ҳажмининг ортишидан бир томондан 

давлат бюджетига   босим кучаяди, иккинчи 

томондан  паст даромадли аҳолидан ундириладиган 

солиқ тушумлари камайиши ортидан бюджет 

тушумларининг ҳам камайишига олиб келади; 

➢  камбағал оилаларга давлат томонидан 

тўланаётган ижтимоий ёрдам пулларининг кўпайиши 

ортидан, жамиятда боқимандалик кайфиятининг  

пайдо бўлиши, нафақат ўз оиласининг нормал ҳаёт 

кечиришига, балки қашшоқликнинг сони ортишига 

ҳам олиб келиши ҳамда боқимандалик иллатининг 

оилада улғяётган фарзандларга ҳам юқиши мумкин. 

Камбағаллик қанча кўпайса,  унинг ижтимоий 

салбий оқибатлари ҳам шунчалик ортиб  бораверади. 

Камбағаллик ижтимоий тараққиётни 

секинлаштирадиган ва инқирозларни вужудга 

келтирадиган қатор ижтимоий-иқтисодий 

муаммоларни ҳам кун тартибига қўяди. Шунинг учун 

ҳам ҳар бир давлат уни камайтириш орқали 

иқтисодиётни мувозанатли ва мутаносиб  

ривожлантиришга ҳаракат қилади. 

